
1.

UN Etxearen komunikaziorako protokoloa,
genero-ekitatearekin

Zergatik?

2019 amaieran, marka instituzionala aldatzeko barne- eta kanpo-prozesu baten ostean,
orain arte UNESCO Etxea-Centro UNESCO del Pais Vasco izena zuen elkartea UN
Etxea bihurtuko da. Marka-aldaketa hori kanpoko aholkularitza-etxe baten laguntzarekin
egin da, eta talde teknikoko eta gobernu-kontseiluko pertsonek ere parte hartu dute
zenbait bileratan. Horrek, izen berri bat proposatzeko ez ezik, barne-eta kanpo-
komunikaziori begira zein diren erakundearen identitate-elementuak adierazteko aukera
ere eman du.

Gure erakundean, jabetzen gara publikoari begira egiten dugun ekintza bakoitzak gure
balioak eta pentsatzeko moduak transmititzen dituela, bai modu esplizituan, bai
inplizituan. Horregatik, saiatzen gara jarduera horiek guztiak tentu handiz zaintzen,
helburu eraldatzaile bat edukiz eta legaltasuna eta diskriminaziorik eza errespetatuz,
genero-ekitaterako eta dibertsitatea sustatzeko balioak baitira horiek.

Alde horretatik, uste dugu ezinbestekoa dela genero-analisia egitea gure jarduerak bete
behar ditugunean, giza eskubideen defentsarekin konprometitutako erakunde bat garen
heinean, funtsezko gaietako bat baita gure pentsamoldearentzat.

Garatzeko eta adierazteko euskarria edo modua edozein izanda ere, komunikazio ez-
sexista sustatzeko ezinbestekoak diren oinarriak bildu nahi ditu protokolo honek.

Benetan sinesten dugu gure komunikazioa eraldatzen badugu eta genero-ekitatea
posible dela erakusten badugu, gure gizartean beharrezkoak diren aldaketak sustatuko
ditugula.

Non?

Batikk bat gure barne-komunikaziorako materialetan (erakundeko langileen eta
boluntarioen artean partekatzen direnak) eta kanpo-komunikaziorako materialetan (beste
kolektibo eta instituzioekin eta oro har gizartearekin partekatzen direnak) oinarritzen da
protokolo hau.

BARRURAKO MATERIALA KANPORAKO MATERIALA
Posta elektronikoa Adierazpen instituzionalak
Bileretako gai-ordenak Web-orria eta blogak

Aktak Informazio-buletina

Protokoloak Mailing-a

Plan estrategikoak eta urteko planak Kartelak

Bidaien txostenak Programak

Bazkideentzako gutunak Plotter-ak
Bideoak
Argitalpenak
Memoriak

Ebaluaziorako inprimakiak
|zen-emate inprimakiak

3. Nola?

Komunikazio ez-sexistarako Emakunderen kode deontologikoari' jarraituz, zenbait
printzipio gidari finkatu ditugu gure komunikaziorako:

Legezkotasunaren errespetua

Erreferentziatzat otsailaren 18ko Emakumeen eta Gizonen Berdintasunerako 4/2005
Legeko eskubide eta printzipioak nahiz abenduaren 28ko Genero Indarkeriaren aurkako
Babes Osorako Neurrien 1/2004 Lege Organikoa ditugu.

Era berean, UN Etxeak 2016an onartu zuen genero-ekitatearen aldeko ekintza-planak
finkatutako estrategian txertatzen da protokolo hau.

Diskriminaziorik eza:
Gure komunikazioak saihestu egingo ditu diskriminaziorako modu guztiak, eta
emakumeak eta gizonak garrantzi bereko egoeretan aurkezteko ahalegina egingo du.

Emakumeak ikusaraztea:

Mezuan islatzen den espazio soziala ordezkatzeko, emakumeen eta gizonen presentzia
orekatua bermatu beharko da, eta bi kasuetan irudien tratamendua errespetuzkoa eta
berdintasunezkoa izango da. Era berean, kontuan hartuta emakumeak gutxiegi azaldu
direla eta ikusezin bihurtu direla bizitza sozialaren eremu guztietan, gure lan-arloan
emakumeek egindako lorpenak agerian jartzen saiatuko gara.

Dibertsitatea ikusaraztea:

Gure gizarteetan dagoen dibertsitatea, hau da, dibertsitate afektibo-sexuala, familiarra,
funtzionala, intelektuala, jatorri-dibertsitatea eta abar ezagutzera emateko ahalegina egin
behar da, estereotipoetan erortzea saihestuz.

Estereotipoak errotik moztea:

Sexu-arrazoietan oinarritutako estereotipoak errotik mozteko ahalegina egingo da, eta
emakumeek eta gizonek bete ditzaketen rolen dibertsitatea erakutsiko da, gizarte
patriarkalak inposatzen dituen balioen ordez beste batzuk sustatuz.

Biolentziarik gabeko bizitza:
Ezinbestekoa da mezuek biolentziaren gaitzespena sustatzea, eta, horrez gain, ez
edukitzea jakinaren gainean edo modu inkontzientean hura zuritzen duen elementurik.

Hori guztia kontuan hartuta, gure komunikazio-edukiak sortu behar ditugunean berrikusi
beharreko zenbait alderdi finkatu ditugu. Hain zuzen, modu praktikoan berrikus daitezke
check list honen bidez:

1. ALDERDIA: EMAKUMEEN ETA GIZONEN ROLA BAl EZ
Funtzioen Askotariko funtzioak egiten erakusten al dira
dibertsitatea emakumeak?

Maskulinitate  hegemonikotik  urrundutako
roletan erakusten al dira gizonak?

lturrien dibertsitatea Ba al dago orekarik kontsultatutako iturrien
kopuruan?

Ageri al da emakumerik eta gizonik normalean
haiekin lotzen ez diren gaietan?

Aipatzen al da instituzio eta erakundeetako
hierarkietatik aparteko pertsonarik?

Aginpidea, garrantzi Emakumeek  eta  gizonek  egindako

soziala eta boterea jardueretatik ondorioztatzen den aginpidea,
garrantzi soziala eta boterea antzekoak al
dira?

Erakusten al dira emakumeak lidergo-roletan?
Zaintza-lanak Erakusten al dira gizonak zaintza-lanetan?

Gizonak egiten al dira beren buruaren
zaintzaren erantzule?

Sustatzen al da erantzunkidetasuna?

Lanbideen Erakusten al dira emakumeak eta gizonak
dibertsitatea normalean beren generoarekin lotzen ez diren
lanbideetan?

Erakusten al dira emakumeak zaintzailearena
ez den beste rol batzuetan?




Berdintasunezko
trataera

Emakumeen
biktimizazioa

Biolentzia

Erakusten al da norbere desioak asetzea (eta
ez besteenak) emakumeentzako poztasun-
iturri gisa?

Elkarrizketa egiten zaienean edo aipatzen
direnean trataera bera jasotzen al dute
emakumeek eta gizonek?

Gizarte-eragile aktibo gisa aipatzen al dira
emakumeak?

Ageri al dira emakume liderrak aldaketa-
eragiletzat?

Agerian jartzen al dira emakumeen aurkako
biolentzia-egoerak?

Biktimatzat beharrean  beren istorioen
protagonistatzat erakusten al dira?

Genero-indarkeriari aurre egiteko jarrerak
indartzen al dira?

Egiten al zaie aipamenik genero-indarkeria
mota ezberdinei?

Gizonek rol aktiboa al dute indarkeriaren
aurkako borrokan?

2. ALDERDIA: GIZONEN ETA EMAKUMEEN IKUSGAITASUNA

Gizonen gehiegizko
ordezkaritza

Emakumeen
zailtasunak eta
arazoak agerian
jartzea

Diseinua eta edizioa

Emakumeen kopurua, haiek ageri diren
denbora-tartea eta irudien trataera gizonenen
proportzionalak al dira?

Erakusten den eremuko gizarte-
errealitatearekin proportzionala al da agertzen
den emakume-kopurua?

Nabarmentzen al da emakumeen arazo
espezifikoen eragin espezifikoa?

Argitaratzen al dira emakumeen arazo
espezifikoei buruzko edukiak?

Emakumeen eskubideekin eta borrokekin
lotutako edukiak web-orriaren azalean edo

BAI

bideoaren hasieran al daude?

3. ALDERDIA: HIZKEREN ERABILERA EZ-SEXISTAK

Hizkera inklusiboaren
erabilera

Emakumeak eta
gizonak pertsona
independente eta
autonomotzat

Kolektibo guztietan
integratutako
emakumeak

Hizkera inklusiboa erabiltzen al da?
[rudi inklusiboak erabiltzen al dira?

Emakumeen eta gizonen presentzia orekatua
al da lokuzioetan?

Beren buruei buruz beren ahotsez hitz egiten
al dute emakumeek?

Pertsona  autonomotzat ageri al dira
emakumeak, gizonen baten mende egon
gabe?

Direnagatik egiten al zaie aipamena
emakumeei, hau da, mendeko bihurtzen dituen
senidetasun-harremanei aipamenik egin gabe?

Aipatutako askotariko kolektiboetako parte gisa
ageri al dira emakumeak?

Aipatzen al da kolektibo jakin bateko arazoek
nola eragiten dieten kolektibo horretako
emakumeei?

4. ALDERDIA: GENERO-IKUSPEGIA ETA IKUSPEGI INKLUSIBOA

Genero-ikuspegia

Dibertsitate afektibo-
sexuala

Aipatzen al da sexismoak gizartea nola
baldintzatzen duen?

Gizarte heteropatriarkalaren eta emakumeen
eskubideen urraketaren arteko harremana
kokatzen al da?

Edukietan ba al dago espaziorik sexu- eta
genero-dibertsitatearen eskubideak
sustatzeko?

Arau gisa heterosexualitatea egoteari uzteko

Familia-dibertsitatea

Dibertsitate
funtzionala eta
intelektuala

Intersekzionalitatea

edukiak planteatzen al dira?
Askotariko familiak ageri al dira eredutzat?

Ageri al dira emakumeak familiako buru
rolean?

Maitasun erromantikoaren alternatibarik
erakusten al da?

Ageri al da bikoterik gabeko pertsonarik
bikotea dutenekin berdintasun-egoeran?

Ageri al da dibertsitate funtzional edo
intelektualeko pertsonarik?

Dibertsitateko pertsonak eskubideen jabetzat
aurkezten al dira?

Egiten al zaio aipamen espezifikorik
desgaitasunak dituzten emakumeen egoerari?

Diskriminazio intersekzionalei buruzko edukirik
planteatzen al da?

Baztertutako  kolektiboetako  emakumeen
egoera nolakoa den erakusten duen analisirik
planteatzen al da?

5. DIMENTSIOA: GENEROA, GARAPENA ETA GIZA ESKUBIDEAK

Islatutako interesak

lkusarazten al da emakumeen egoera
espezifikoa?

Bereizten al dira arazoek emakumeengan eta
gizonengan dituzten eraginak?

Bereizten al dira interes estrategikoen behar
praktikoak?

kusarazten al dira emakumeen interes
estrategikoak?

Azaltzen al da nola identifikatu diren interes
estrategiko horiek?

Aipamenik egiten al zaio teoria feministari?

Emakumeen eta Egoera hori menderatze-egoeratzat
gizonen arteko planteatzen al da?
harremanak

Baliabideak eskuratzeko emakumeek eta
gizonek duten egoera ezberdina agerian
jartzen al da?

Eskubideen jabe moduan erakusten al dira
emakumeak?

|dentifikatzen al dira emakumeen eskubideak
betetzen direla bermatzeko ardura duten
instituzioak?

Zeregin erreproduktiboen banaketan
partaidetzari  dagokionez dagoen aldea
zalantzan jartzen al da?

Egiten al da lanik gizonak berdintasunarekin
konprometitzeko?

Boterea Agerian jartzen al dira genero-harreman
desorekatuak?

Sustatzen al da emakumeen ahalduntze
politikoa?

Sustatzen al da emakumeen independentzia
ekonomikoa?

Sustatzen al da emakumeen antolaketa?

Sustatzen al da gizonen desahalduntzea?

4. Beste eragile batzuekin lankidetza

UN Etxeak aliantzak ditu eta lankidetzan aritzen da eragile ugarirekin, bere ekintzen
bidez eraldaketa lortzeko. Ekintza horien koherentzia mantentze aldera, bai eta lankide
dituen erakunde eta pertsonen genero-berdintasunarekiko konpromisoa sustatze aldera
ere, UN Etxeak protokolo honen berri emango die erakundearen jardueretan parte
hartzen duten kanpoko pertsona guztiei, eta irizpide horiek onartzeko eskatuko die.

